
T&I-24346 (Haitian Creole) 

Chwa Lekòl leta 2016-2017 Public School Choice (PSC) 
Kesyon yo poze souvan Frequently Asked Questions (FAQ) 

FAQ pwogram PSC

Kisa pwogram transfè PSC a ye?  

PSC bay elèv ki nan lekòl priyorite Tit I, lekòl focus Tit I, ak lekòl k ap fèmen ofiamezi opòtinite pou yo aplike pou transfere nan 

lekòl ki PA nan gwoup Priyorite, Focus oswa k ap fèmen ofiamezi  jan  

Depatman edikasyon eta Nouyòk New York State Education Department (NYSED) fè konnen sa dapre lwa Okenn timoun pa rete 

dèyè No Child Left Behind (NCLB) 2001 an.  

Kòman mwen ka jwenn èd avèk pwogram transfè PSC a? 

Si w gen kesyon sou pwogram PSC a, voye yon imèl nan  nclb_PSC@schools.nyc.gov, rele biwo enskripsyon elèv  Office 

of Student Enrollment (OSE) nan 718-935-2439, oswa lae sou nyc.gov/schools/PSC .  

Kiyès ki elijib pou yon transfè nan pwogram PSC a? 

Depatman Edikasyon Eta Nouyòk New York State Education Department (NYSED) ak Depatman edikasyon Vil Nouyòk New York 

City Department of Education (NYCDOE) detèmine ki elèv ki ka patisipe nan Pwogram transfè PSC a. Elèv elijib pou yon transfè 

PSC si lekòl yo ye a nan kategori sa yo: 

 Lekòl Focus oswa Lekòl Priyorite: Dapre done responsablite lekòl NYSED 2016-2017, yo idantifye lekòl Tit I kòm lekòl 

priyorite oswa lekòl focus si yo pami lekòl ki gen pèfòmans pi ba nan tout eta a lè yo konsidere pèfòmans, pousantaj elèv ki 

gradye, ak/oswa lòt kritè anjeneral. 

 Lekòl y ap fèmen ofiyamezi Phase Out: NYCDOE detèmine ki lekòl li dwe fèmen ofiyamezi akoz move pèfòmans 

ak/oswa pa gen anpil elèv ki ale ladan yo. 

Elèv ki nan dènye klas yo nan lekòl la pa p resevwa yon aplikasyon transfè PSC.

Kòman pou m mande yon transfè nan pwogram transfè chwa lekòl leta a? 

Y ap voye yon aplikasyon pou transfè PSC pèsonèl pa lapòs lakay elèv ki elijib yo. Si w pa resevwa yon aplikasyon pou 

transfè PSC nan dat Vandredi 3 jen 2016 pou pi ta oswa si w pèdi aplikasyon w lan, tanpri voye yon imèl nan 

nclb_PSC@schools.nyc.gov, rele 718-935-2439, oswa ale nan Family Welcome Center ki pi pre w la ou ka jwenn nan 

http://schools.nyc.gov/welcomecenters pou jwenn yon lòt. Pou patisipe nan pwogram PSC a, ou dwe ranpli epi siyen yon 

aplikasyon ki gen dat Vandredi 17 jen 2016 pou pi ta. 

Nan ki lekòl mwen ka aplike? 

Ou ka aplike nan nenpòt lekòl ki sou aplikasyon w lan. Ou ka chwazi tou opsyon“Lòt lekòl” la, ki vle di ou ka resevwa yon òf 

transfè nan yon lekòl ki gen plas, si okenn nan lekòl ou chwazi yo pa gen plas ki disponib. 

Eske m dwe transfere pitit mwen an? 

Si pitit ou a nan yon lekò Priyorite oswa yon lekòl Focus epi ou vle pou pitit ou a  rete nan lekòl li ye a, ou ka tcheke" Non, mwen 

pa ta renmen mande yon transfè" nan seksyon "Demann transfè" ki nan paj devan aplikasyon an. Ou gen dwa pa fè anyen tou ni 

pa soumèt aplikasyon an. Si pitit ou a nan yon Phase-Out school, nou ankouraje w aplike pou yon transfè piske lekòl pitit ou a 

pral fèmen apati jen 2016. 

Èske mwen ka mete lekòl mwen chwazi yo nan lòd priyorite?  

Pa gen lòd klasman pa preferans nan aplikasyon an, epi pitit ou a gen dwa pa jwenn yon plas nan okenn nan lekòl ou chwazi yo. 

Mete nan lis la lekòl ou vle pitit ou a ale sèlman. 

Kòman yo rive voye pitit mwen an nan yon lekòl? 

Apre yo fin gade lekòl ou te chwazi pou pitit ou a, yo voye w nan yon lekòl dapre plas ki disponib ak dapre Lwa Pa kite okenn 

timoun dèyè No Child Left Behind (NCLB) 2001 lan ki mande pou elèv ki gen pi move pèfòmans yo ak pi piti revni yo gen plis 

priyorite.       

http://www.nyc.gov/schools/PSC
http://schools.nyc.gov/welcomecenters

FAQ sou transpò 

Èske pitit mwen an ap resevwa transpò?   

Pitit ou a ap resevwa Transpò dapre prensip ki pi ba a. Yo pa bay transpò nan otobis jòn nan tout boroughs yo. Yo pa bay transpò 

nan otobis jòn pou elèv ki nan klas 7yèm-12yèm ane. 

Nivo 
klas 

Distans Tip transpò 

K-2 Ki rete nan distans mwens pase 1/2 mil avèk lekòl la Metro Card konplè 

K-2 Ki rete nan distans plis pase 1/2 mil avèk lekòl la Otobis jòn 

3-6 Ki rete nan distans mwens pase 1 mil avèk lekòl la Metro Card konplè 

3-6 Ki rete nan distans plis pase 1 mil avèk lekòl la Otobis jòn 

7-12 
Elijib pou resevwa sèlman Metro Card konplè kelkeswa distans yo rete 
avèk lekòl la 

Metro Card konplè 

Èske pitit mwen an ap toujou gen menm mwayen transpò chak ane? 

Transpò pitit ou a ka chanje chak ane. Pa egzanp, yon elèv klas 2yèm ane ki transfere avèk pwogram PSC a epi ki abite pi plis pase 

½ mil men mwens pase 1 mil de nouvo lekòl li a elijib pou mwayen transpò otobis jòn edikasyon jeneral. Lè elèv sa a kòmanse 

klas 3yèm ane l ap elijib pou yon MetroCard konplè pou pou transpò piblik. Elèv PSC ki pa elijib pou transpò otobis jòn ka gen yon 

MetroCard ki valid pou ni tren ni otobis.

Kòman y ap mete m okouran transpò? 

Enfòmasyon sou transpò yo ap nan lèt òf transfè PSC a dapre adrès elèv la nan moman yo fè òf la. Avan kòmansman nouvèl ane 

lekòl la, nou ankouraje w kontakte  biwo pou transpò elèv Office of Pupil Transportation (OPT) nan  

718-392-8855 pou konfime enfòmasyon sou transpò pa w la. Apre kòmansman ane lekòl la, fanmi yo ka pote lèt òf la nan nouvo 

lekòl la, ki pral mande transpò nan non elèv la. Si pitit ou a resevwa yon MetroCard, lekòl la ap bay li nan kòmansman ane lekòl 

la.  

Èske transpò m ap chanje si m demenaje apre pitit mwen an transfe nan PSC? 

Si fanmi w demenaje apre pitit ou a fin transfere nan yon lekòl dapre Chwa lekòl leta a, pitit ou a ap gen mwayen transpò dapre 

nouvo adrès la dapre kondisyon elijiblite nou site pi wo a. Tanpri fè sèten ou avèti lekòl la sou nouvo adrès ou a. 

Èske transpò m ap chanje si pitit mwen an kite lekòl li transfere nan PSC a? 

Si yon elèv kite lekòl li transfere nan PSC, y ap detèmine kondisyon elijiblite nan nouvo lekòl la dapre prensip transpò 

aktyèl NYCDOE nan www.OPTNYC.org. Pa gen garanti ke l ap jwenn mwayen transpò ankò pou elèv Edikasyon jeneral nan PSC. Pa 

gen chanjman pou elèv edikasyon espesyal ki gen yon plan edikasyon endividyèl Individual Education Plan (IEP) ki egzije sèvis 

transpò.  

Kòman m ap fè konnen distans ant lakay mwen ak yon lekòl?   

Itilize MTA Trip Planner  nan www.mta.info pou detèmine pi bon wout, lè  ak distans ki genyen  ant lakay ou ak yon lekòl la. Yo ka 

voye w nan nepòt lekòl ou chwazi sou aplikasyon w lan. Kidonk konsidere kantite tan li pran lè w ap chwazi lekòl ou yo. 

E si m gen kesyon sou transpò pou pitit mwen an? 

Si w gen kesyon sou mwayen transpò, kontakte Biwo pou transpò elèv Office of Pupil Transportation (OPT) nan  

718-392-8855 oswa ale sou www www.OPTNYC.org. 

http://www.optnyc.org/
http://www.mta.info/
http://www.optnyc.org/

